
  ރިޔާސަތުން ވާހަކަދެއްކެވުން:

الر   الله  الر  بسم  މި ބއަްދަލވުުމަށް ވަޑައިގެން  ޤަ  .حيم حمن  ފެށުނީ.  މިއަދު ބއަްދަލވުުން  އުމީ ސަލާމަތުގެ ކޮމިޓީގެ 

އަ މެންބަރުންނަށް  އިއްޒަތްތެރި  ހުރިހާ  ތިއްބެވި  ތއިްބެވި  ވަޑައިގެން  ވަގުތު  މި  ދަންނވަަން.  މަރުޙަބާ  ޅުގަނޑު 

ވިލިނގިލި ދާއިރާގެ މެންބަރު ސަޢުދު ޙުސއަިން، ގެމަނަފުށި ދާއިރާގެ މެންބަރު ޖަމީލް  ؛ އިއްޒަތްތެރި މެންބަރުންނަކީ

ން، މައްޗަންގޮޅި އުތުރު  ޢުޘްމާން، ފޭދޫ ދާއިރާގެ މެންބަރު އިބްރާހީމްދީދީ، މަނަދޫ ދާއިރާގެ މެންބަރު ޢުމަރު ޙުސއަި

ދެކުނު ދާއިރާގެ މެންބަރު ޢަލީ ނިޒާރު، ކެޔޮދޫ ދާއިރާގެ މެންބަރު  ދާއިރާގެ މެންބަރު މާރިޔާ އަޙްމަދުދީދީ، ހިތަދޫ 

ޢަބްދު މެންބަރު  ދާއިރާގެ  ތިނަދޫ ދެކުނު  އިބްރާހީމް ރިޟާالله މޫސާ ނިޒާރު،  އަޅުގަނޑު  ގުރއަިދޫ    ،އަޙްމަދު އަދި 

އާ މެންބަރު.  އެޖެންޑާ ދާއިރާގެ  މއިަދު  އަޅުގަނޑުމެން  ކަމަކީދެ!  އެއް  އޮތީ.  ކަމެއް  ދެ  ދވިެހިރއާްޖޭގެ    ، ކޮށްލާފައި 

الله ޓެލެކޮމިޔުނިކޭޝަންގެ ބިލު ދިރާސާކުރުން. ދެން ދވެަނަ ކަމަކަށް ނިލަންދޫ ދާއިރާގެ އިއްޒަތްތެރި މެންބަރު ޢަބްދު

ނަންބަރު ގާނޫނު  ހުށަހަޅއުވްާފއަިވާ  އުސޫލުން  ދވިެހިރާ،  7/ 2010  ޚަލީލް  ލާމަރުކަޒީ  ދާއިރާތައް  އިދާރީ  އްޖޭގެ 

 ލާޙުގެނއަުމުގެ ބިލު ދިރާސާކުރުން. އިބްރާހީމްދީ. ޞްހިންގުމުގެ ގާނޫނަށް އި

 

  ވާހަކަދއެްކވެުން:  ފޭދޫ ދާއިރާގެ މެންބަރު އިބްރާހީމްދީދީ

ދިރާސކާުރެއްވުމުގައި އަޅުގަނޑު    އާދެ! ޝުކުރިއްޔާ އިއްޒަތްތެރި މުޤައްރިރު. ދވިެހިރއާްޖޭގެ ޓެލެކޮމިޔުނިކޭޝަން ބިލު

އިތުރު   ބިލަށް  މި  ކަންތއަްތަކާއި  ހުރި  މި  މިހާރު  ބިލުގައި  މި  ފެނޭ  އަޅުގަނޑަށް  ބަލައިލިބެލުމުގައި  މި 

ބޭނުނވްޭ ހުށަހަޅާލަން  ހަމަ  އަޅުގަނޑު  އެހެނވްީމަ،  ކަމަށް.  ކޮށްލަންޖެހޭ  ސަބް    ،މަސއަްކަތްތަކެއް  ބިލު  މި 

ފޮނުވައިގެން   މަސއަްކަތްތަކެއްކޮށްކޮމިޓއީަކަށް  ކޮމިޓީން  އި  ،ސަބް  އިތުރު  ބިލު  މި ޞް މި  ބިލު  މި  ލާޙުތަކއެްކޮށް 

ހުށަހަޅަން. ސަބް  އަޅުގަނޑު  ނިންމަން  ކަނޑއަަޅަން  ކޮމިޓީއެއް  އެގޮތަށް ސަބް  ނިންމުން.  ގެނެސްގެން  ކޮމިޓއީަށް 

އެއީ، ނަގާފައި.  ވެސް  ނަންތަކެއް  ކޮމިޓީގެ  އޮތް  އެބަ  އަޅުގަނޑު  އިބްރާހީމް   ކޮމިޓއީަށް  އަދި.  ނޒިާރު  އިބްރާހީމް 

ރިޟާ، ޖަމީލް ޢުޘްމާން، ޢމުރަު ޙުސއަިން، މޫސާ ނޒިާރު އަދި އެމް.ޑީ.ޕީގެ ފަރާތުން އަޅުގަނޑަށް ރަނގަޅު މާރިޔާ  

 5ނޫނިއްޔާ ތި ބޭފުޅުން ނނިމްވަަންވީ ކޮންމވެެސް އެއް ބޭފުޅަކު. އޭރުން އަޅުގަނޑުމެން. މާރިޔާ. އެހެނވްީމަ، މި  

މިގޮތަށް ވަޑައިގަތީމަ ބަދަލުކޮށްލވެޭނެ. އާދެ! އެހެނވްީމަ، ފުރަތމަަ  ބޭފުޅުން ގެ މއަްޗަށް ހިމެނޭ...، ދެން އެހެނވްމީަ 

މިދެންނެވި   އެހެނވްީމަ،  ލައިގެން.  މާރިޔާ  ނެގއޭިރު  ކޮމިޓީ  މި  ފުރަތަމަ  އަދވިެސް    5އެންމެ  އެއީ  މެންބަރުން 

ހީމް ރިޟާ، ޖަމީލް ޢުޘްމާން، ޢުމަރު ޙުސއަިން، މޫސާ ނިޒާރު ދެން  އއެްފަހަރު އަޅުގަނޑު ތަކުރާރުކޮށްލާނަން. އިބްރާ

އެމް.ޑީ.ޕީގެ ފަރާތުން އިބްރާހީމްދީދީ. އެހެނވްީމަ، މާރިޔާ ހށުަހެޅއުްވި ގޮތަށް. ދެން އިބްރާހީމްދީ ވަޑއަިގަންނަވަންދެން 

ވަގުތީ އެ  މި    މާރިޔާ  އެހެނވްީމަ،  ކަމަށް.  ހުންނވަާނެ  ކޮމިޓީ  5ގޮތުން  އަޅުގަނޑަށް  މެންބަރނުްގެ  އަޅުގަނޑު.   

 ރަނގަޅު ކޮންމވެެސް ބޭފުޅަކު ތއާީދުކޮށްދެއްވއަިފިއްޔާ.  

  ރިޔާސަތުން ވާހަކަދެއްކެވުން:

 ޢުމަރު.

 

  ވާހަކަދެއްކެވުން:  މަނަދޫ ދާއިރާގެ މެންބަރު ޢމުރަު ޙުސއަިން

 އިބްރާހީމްދީގެ ހުށަހެޅުމަށް އަޅުގަނޑު ތއާީދުކުރަން. 

 

 )ވަގުތުކޮޅަކަށްފަހު(  

 

  ރިޔާސަތުން ވާހަކަދެއްކެވުން:

މިހާރު އިބްރާހީމްދީ ހުށަހަޅއުވްަނީ ދވިެހިރއާްޖޭގެ ޓެލެކޮމިޔުނިކޭޝަން ބިލު ދިރާސާކުރުމަށްޓަކައި ސަބް ކޮމިޓީއެއް،  

އަދި ޢުމަރު   އި،މެންބަރުންގެ ނަން ވެސް ހށުަހަޅއުްވަ   5މެންބަރުންގެ ސަބް ކޮމިޓއީެއް ހވޮުމަށް. ދެން އެގޮތުން    5

ވޯޓުދއެވްުން    ޙުސއަިން މެންބަރުން  އިއްޒަތްތެރި  ފެނވިަޑައިގަންނަވާ  އެގޮތަށް  އެހެންވީމަ،  ވަނީ.  ތއާީދުކުރައްވާފައި 

 އެދެން. އަޣުލަބިއްޔަތުން ފާސްވީ. މާރިޔާ. 

 

  ވާހަކަދެއްކވެުން:   މއަްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދުދީދީ

އަޅުގަނޑުމެންނަށް މއިަދު  މިނިސްޓްރީން އަޅުގަނޑު،  ޑިފެންސް  އޮތް  އެބަ  ބަލައިލއިިރު  ލިޔުންތައް  ލިބިފއަިވާ   

ލަތްތަކުގައި ބޭނުންކުރުމަށް ހާއުމަށް ދިމާވާ ޤުދުރަތީ ކާރިސާތަކުގެ  ޤަ . އެ ލިޔުމުގައި އެބަ އޮވޭ  ލިޔުމެއް ފޮނުއްވާފަ

ބޭނު އެންގޭޖުމަންޓް  މިލިޓްރީ  ޓު  މިލިޓްރީ  ކަނޑައެޅުން.  ފްރީކއުެފްރީކއުެންސީތަކެއް  ރޭނޖްު  ންކުރަންޖެހޭ  ންސީ 

ދިފާޢީ   ދިފާޢީ  އިކަނޑއަަޅަ  ރއާްޖޭގެ  ދިނުން.  އިލެކްޓްރޯނިކްސް    ބާރަށް  ޚާއްސަ  ހިންގޭ  ވޯފެއަރ  ބާރުން 

ފްރީކއުެ އެ  ޖޭމިންއޮޕަރޭޝަންސްތަކާއި  ދިފާޢީ   އާންސީ  އިޚްތިޔާރު  ފުރިހަމަ  ކުރުމުގެ  ކަންކަން  އެންމެހައި    ގުޅޭ 

ލިބިދި ގާނޫނުން  މި  ވިދާޅވުެފައި ބާރަށް  ޑިފެންސއްިން  މިހެން  ދެން  އަޅުގަނޑުމެން ނުން.  ފެނޭ  އަޅުގަނޑަށް  ވާތީ 

އެއީ   ވިސްނުންފުޅު.  ބޭފުޅުންގެ  އެ  އަރިހުގައި  ބޭފުޅުން  އެ  ފޮނުވާފައި  މީތި  ކއަުންސިލަށް  ނެޝަނަލް ސެކިޔުރިޓީ 

ފޮ މިނިސްޓަރއާި،  ހޯމް  ނައިބާއި،  ބަންޑާރަ  ހިމެނވިަޑައިގަންނަވާނެ  މިނިސްޓަރއާި، އޭގައި  ރިން 

ހިމެނވިަޑައިގަންނވަާނެ.  ރއަީސުލްޖުމްހޫރއިްޔާ މީގައި  ބޭފުޅުން  އިސް  ގުޅިގެން  މިކަމާ  ހުރިހާ  އެހެންގޮސް  އާއި 

އެކަހަލަ    އި،ންސީއެއް ކަނޑައަޅަ ންސއީެއް ނުވަތަ ފްރީކުއެއެހެނވްީމަ، އަޅުގަނޑުމެންނަކަށް ނޭނގޭނެ ދޭންވީ ފްރީކއުެ

މާ، ސަބް ކޮމިޓީ ފެށުމުގެ ކުރިންވެސް ހަމއަެކަނި ދެން ގިނަ ފަހަރަށް ތި ބޭފުޅުން ކުރައްވާ  ކަންތައްތައް ކުރާކަށް. ވީ

ހއޯްދަވަ އެގޮތަށް  އެކަން  އެހެނވްީމަ،  ގެނައުން.  ބަދަލެއް  ބޭނުންފުޅުވާ  ސަރުކާރުން  ވެސް  ލެއްވުމަކީ  އިކަމަކީ 

ކޮށްދެއްވުން އެދެން. ދެން އެކަން ކަނޑައަޅާ    އަޅުގަނޑަށް ހވީަނީ މުހިންމު ކަމއެްހެން. އެހެނވްީމަ، އެގޮތަށް އެކަން



  3 

ފޮނުއްވއަިދެއްވުމަށް  އަރިހުގައި ދަންނވަަން ޑްރާފްޓްކުރައްވާފައި  ބަންޑާރަ ނއަިބު  ފެނޭ އޭތި  ނިމުނީމަ އަޅުގަނޑަށް 

އެބަ  ނިމޭއިރަށް  ނައިބު  ބަންޑާރަ  ވެސް.  ފޮނުއްވައިދއެވްުން  ޑްރާފްޓްކުރއަވްާފައި  އެ  އެހެނވްީމަ،  އޮތް  އެގޮތަށް.   

ދެލި  ފާސްކުރާ  ސެކިޔުރިޓީ އަޅުގަނޑުމެން  ނެޝަނަލް  އެހެނވްީމަ،  ފޮނވުއަިދޭށޭ.  ބޭފުޅުންނަށް  އެ  ކޮޕީއެއް  ކޮޕީގެ 

ވަންޏާ   ކަމަށް  އަންގަވައިފި  އަޅުގަނޑުމެންނަށް  ކަނޑައަޅުއްވާފައި  ކަންތައްތަކެއް  ކަނޑައަޅުއްވާ  އެ  ކއަުންސިލުން 

އަޅު  ލިޔެފައި  ނައިބަށް  ބަންޑާރަ  ވިސްނުންފުޅަށް  ދެން  ބޭފުޅާގެ  އެ  ގޮތެއް  ހިމަނާނެ  އޭގައި  ދެކޭގޮތުގައި  ގަނޑު 

 އަހަނވްީހެން. ދެން އޭރަށް އަޅުގަނޑުމެންނަށް ކުރިއަށްދާން އެންމެ ފަސޭހވަާނެ. ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ފަ ފޮނުވި  ކޮމެންޓްސްތައް  އަޅުގަނޑުމެން  ބިލުގައި  ހިމެނޭނެ  ޓެލެކޮމިޔުނިކޭޝަން  ޑިފެންސް  ތެރޭގައި  ރާތްތަކުގެ 

އެގޮތަށް   އެހެނވްީމަ،  )ވަގުތުކޮޅަކަށްފަހު(  ހުށަހެޅުމަށް...  ހުށހަަޅއުްވާ  އެ  މާރީ  )ވަގުތުކޮޅަކަށްފަހު(  އިނގޭތޯ. 

ވެސް  އެއްވެސް މެންބަރަކު އިޢުތިރާޟްނުކުރައްވާތީ އެގޮތަށް ފޮނުވަން...)ވަގުތުކޮޅަކަށްފަހު( އެހެނވްީމަ، އެގޮތަށް އެއް 

ފޮނވުަ ކޮމެންޓްސްތައް  މި  ކއަުންސިލަށް  ސެކިޔުރިޓީ  ނެޝަނަލް  އިޢުތިރާޟްނުކުރައްވާތީ  ތަކަށް  ގޮ  ލާއިމެންބަރަކު 

ގޮތަށް.    ނިމިގެން މި ދިޔައީ. އިނގޭތޯ. ދެން ލާމަރުކަޒީ ބިލުގެ މަސައްކަތް ދެން އަޅުގަނޑުމެން އޮތީ ކުރއިަށް ފަށާ

ފު ހުޅުވާލަން  އަޅުގަނޑު  މިހާރު  އަޅުގަނޑު  އެހެނވްީމަ،  ޢުޘްމާނަށް  ޖަމީލް  )ވަގުތުކޮޅަކަށްފަހު(  ރުޞަތަށް. 

 ގޮތުން އެއްޗެއް ވިދާޅވުާން.   ބެހޭ ލާޙުތަކާޞްފުރުޞަތުއަރވުަން މި އި

 

  ވާހަކަދއެްކެވުން: ގެމަނަފުށި ދާއިރާގެ މެންބަރު ޖަމީލް ޢުޘްމާން

ނަންބަރު ގާނޫނު  މުޤައްރިރު.  އި  ،2010/7  ޝުކުރިއްޔާ  އުސޫލުން  ދވިެހިރއާްޖޭގެ  ލާމަރުކަޒީ  ދއާިރާތައް  ދާރީ 

ގަބޫލުކުރާ އަޅުގަނޑު  މީގައި  ބަލައިލާއިރުގައި  އަޅުގަނޑު  ދެން  ގާނޫނު  ބޮޑެތި    ގެނއަުމުގެ  ވަރަށް  ދެން  ގޮތުގައި 

ހުށަހަޅާ އިޞްއި މި  ހުށަހަޅަނީ އަޅުގަނޑު  މި  ހުރި. ދެން އަޅުގަނޑު  ގެންނަން ވެސް އެބަ   ލާޙުތަކާޞްލާޙުތަކެއް 

ހަ މި އިއެއްކޮށް  ހުށަހަޅަނީ އިނގޭތޯ. ދެން އަޅުގަނޑު އިޞް މއަެކަނި  މި  ލާޙުތައް  ޞްލާޙުތައް އެކަނި ފާސްކުރަން 

ބައިތަކަށް  އިކިޔަ އެހެން  ހުށަހަޅަށޭ.  އެކަނި  ބަދަލުތައް  މި  ހުށަހަޅަނީ  މި  އަޅުގަނޑު  ވެސް  ބިލުން  މުޅި  ލާނަން. 

 މި މއާްދާތައް އެކަންޏޭ އަޅުގަނޑު މި ފާސްކުރަން މި ލީލް ހުށަހަޅާފައި އޮތް ބިލުގެ ތެރއެިން ވާހަކައަކީ ޚަދާނަން.  

ހުށަހަޅަނީ. އެހެނވްީމަ، އޭގެ މާނައަކީ މިކޮޅުން ދެން މެންބރަުން މަޝްވަރާކުރުމަށްފަހު ގޮތެއް ނިންމާނީ. އަޅުގަނޑު  

ނނަބްަރު،   ގާނޫނު  މއިޮތީ  ފުރަތަމަ  އއެީއޭ.  ގޮތަކީ  ގޮތަ  11ހުށަހަޅާ  އަންނަނިވި  )ށ(  މއާްދާގެ  ށް ވަނަ 

)ށ(  11ލާޙުކުރުން.  ޞްއި މެންބަރުން    -ގެ  ކައުންސިލުންތަކަށް  އަތޮޅު  ދަށުން  ގެ  )ހ(  މއާްދާގެ  މި 

އިންތިޚާބުކުރއާިރު ދެ އިންތިޚާބީ ދާއިރާއަށވްުރެ ގިނަ އިންތިޚާބީ ދއާިރާ ހިމެނޭ ދާއިރާތަކުން އެ އިދާރީ ދާއިރއާެއްގެ  

މެންބަރެވެ. އަދި ދެ އިންތިޚާބީ ދާއިރާއެއް    1ޚާބީ ދާއިރއާަކުން  އަތޮޅު ކައުންސިލެއް އިންތިޚާބުކުރާނީ ކޮންމެ އިންތި

އިންތިޚާބީ  ކޮންމެ  އިންތިޚާބުކުރާނީ  ކއަުންސިލެއް  އަތޮޅު  ދާއިރާއެއްގެ  އިދާރީ  ދާއިރާތަކުން  އިދާރީ  ހިމެނޭ 

އިންތިޚާބުކުރެވޭ    1ދާއިރއާަކުން   އަތޮޅުން  މުޅި  ޖުމްލަ    1މެންބަރާއި  ވަނަ    2ނެވެ.  މެންބަރުން  3މެންބަރާއެކު 

ވަނަ މއާްދއާަކީ އެ ގާނޫނުގެ )ހ( ކަމުގައި ހަމަޖއަްސާ އެ މާއްދއާަށް އަންނަނިވި ގޮތަށް    12މއާްދާގެ، ގާނޫނުގެ  

މި މއާްދާގެ )ހ( ގައި ބަޔާންކުރާ ގޮތުގެމަތީން ހިނގަމުންދާ ކއަުންސިލުގެ އުމުރު    -)ށ(-12އަކުރެއް އިތުރުކުރުން.  

ކުރިން  30ހަމވަުމުގެ   ހިނގަމުންދާ    ދވުަހުގެ  ފަށާނީ  ގުނަން  އުމުރު  ކއަުންސިލެއްގެ  އައު  އިންތިޚާބުކުރެވޭ 

ގާނޫނުގެ   ފެށިގެންނެވެ.  ތާރީޚުން  ހަމަވާ  މއުްދަތު  އަކީ    25ކއަުންސިލުގެ  )ހ(  މއާްދާގެ  މއާްދާ   25ވަނަ  ވަނަ 

އި ގޮތަށް  އަންނަނިވި  ހަމަޖއަްސާ  އެކުލެވިގެންވާ  ޞްކަމަށް  ކއަުންސިލު  ރަށު  މއާްދާ 25؛ ގޮތްލާޙުކުރުން.   -ވަނަ 

ގާނޫނުއަސާސީގައިވާ އިދާރީ ދާއިރާތަކުގެ ރަށްރަށުގެ ރަށު ކައުންސިލު އެކުލެވިގެނވްާނީ އެ ރަށަކުން އިންތިޚާބުކުރެވޭ  

މއަްޗަށެވެ.   ކއަުންސިލަށް    1500މެންބަރުންގެ  ރަށު  ރަށއެްގެ  ކޮންމެ  ހިމެނޭ  އާބާދއީެއް  ކުޑަ  ވުރެ  މީހުންނަށް 

ކއަުންސިލަށް    1500މެންބަރުންނެވެ.    3އިންތިޚާބުކުރާނީ   ރަށު  ރަށއެްގެ  ކޮންމެ  ހިމެނޭ  އާބާދީ  ބޮޑު  އަށވްުރެ 

ގާނޫނުގެ    5އިންތިޚާބުކުރާނީ   އުނިކުރުން.    25މެންބަރުންނެވެ.  )ށ(  މއާްދާގެ  )ށ(  25ވަނަ  މއާްދާ  މި    -ވަނަ 

 ގޮތަކަށް އޮތް ނަމަ ނަމވަެސް މި  ލާޙުކުރުން. މި މާއްދާގެ )ހ( ގައި އެހެންޞްމއާްދާގެ )ހ( އަންނަނިވި ގޮތަށް އި

ޏ.ފވުއަްމުލަކަކީ    4ގާނޫނުގެ   ތެރއެިން  ދއާިރާތަކުގެ  އިދާރީ  ބަޔާންކުރެވިފައިވާ  ގައި  )ހ(  މއާްދާގެ  ވަނަ 

އަވަށއެްގެ މއަްޗަށް އެކުލެވޭ އިދާރީ ދާއިރާއެއް ކަމަށް ވެފައި ކޮންމެ އަވަށަކީ އިދާރީގޮތުން    8އއެްފަސްކޮށްފައި އޮތް  

ގެ ގޮތުގައި ބެލެވޭ ރަށްތކަަކަށް ވުމާއެކު ރއަްޔިތުންގެ މަޖިލީހުގެ އިންތިޚާބީ ދއާިރާތައް ފވުއަްމުލަކުގައި  ވަކި ރަށެއް 

މި މއާްދާގެ ބޭނުމަށްޓަކައި  ގޮތުގައި ބަޔާންކޮށްފައި ވުމާއެކު  ވަކި ރަށއެްގެ  ކަނޑއަެޅުމުގައި ވެސް ކޮންމެ އވަަށަކީ 

ވަނަ    29އްޗަށް އެކުލެވޭ ރަށު ކއަުންސިލެއް އޮންނަންވާނއެެވެ. ގާނޫނުގެ  މެންބަރުންގެ މަ  3މއިިން ކޮންމެ އަވަށެއް  

ވަނަ    29ލާޙުކޮށް އެއީ އެ މއާްދާގެ )ހ( ކަމުގައި ހަމަޖއަްސާ އެ މާއްދއާަށް އަކުރެއް އިތުރުކުރުން.  ޞްމއާްދާ އި

ދުވަހުގެ    30ރު ހަމވަުމުގެ  އަހަރު ދވުަހެވެ. ރަށު ކައުންސިލުގެ އުމު  3ރަށު ކައުންސިލުގެ އުމުރަކީ    -މއާްދާގެ )ހ(

ގޮތުގެމަތީން  ބަޔާންކުރާ  ގައި  )ހ(  މއާްދާގެ  މި  )ށ(  އިންތިޚާބުކުރަނވްާނެއެވެ.  ކައުންސިލެއް  އައު  ކުރިން 

ހަމވަުމުގެ   އުމުރު  ކއަުންސިލުގެ  އުމުރު   30ހިނގަމުންދާ  ކައުންސިލެއްގެ  އައު  އިންތިޚާބުކުރެވޭ  ކުރިން  ދުވަހުގެ 

ހިނގަމުން ފަށާނީ  ގާނޫނުގެ  ގުނަން  ފެށިގެނެވެ.  ތާރީޚުން  ހަމަވާ  އުމުރު  ކއަުންސިލުގެ  މއާްދާ   46ދާ  ވަނަ 

ވަނަ މއާްދާގެ    46ލާޙުކޮށް އެއީ އެ މއާްދާގެ )ހ( ކަމުގައި ހަމަޖއަްސާ އެ މއާްދއާަށް އަކުރެއް އިތުރުކުރުން.  ޞްއި

ދވުަހުގެ ކުރިން އައު    30މވަުމުގެ  އަހަރު ދުވަހެވެ. ކައުންސިލުގެ އުމުރު ހަ  3ސިޓީ ކއަުންސިލުގެ އުމުރަކީ    -)ހ(

)ށ( އިންތިޚާބުކުރަނވްާނެއެވެ.  ހިނގަމުންދާ    -ކއަުންސިލެއް  ގޮތުގެމަތީން  ބަޔާންކުރާ  ގައި  )ހ(  މއާްދގާެ  މި 

ދވުަހުގެ ކުރިން އިންތިޚާބުކުރެވޭ އައު ކައުންސިލެއްގެ އުމުރު ގުނަން ފަށާނީ   30ކއަުންސިލުގެ އުމުރު ހަމވަުމުގެ  

ކަ ޖަދުވަލު  ހިނގަމުންދާ  ފެށިގެންނެވެ.  ތާރީޚުން  ހަމަވާ  މއުްދަތު  ގޮތަށް   1ގެ    2އުންސިލުގެ  އަންނަނިވި 

އާބާދީ    -1ލާޙުކުރުން.  ޞްއި ނުވަތަ ސަރަޙައްދުގެ  އަވަށު  ނވުަތަ  ނުވުން.    10000ރަށުގެ  ދަށް  ވުރެ  މީހުންނަށް 

ބަޔަކަށް މއާްދާއެއްގެ  ވަކި  ނވުަތަ  މއާްދާއަކަށް  ވަކި  ގާނޫނުގެ  ގާނޫނުގައި  ބުނވެިދިޔަ  މި  ތަންތަން  ހަވާލާދީފައިވާ   

ގުޅިގެން ބަދަލުކުރުން. މި ގާނޫނު، މި ހިނގަމުންދާ ކއަުންސިލުތަކުގެ މއުްދަތު ހަމވަުމަށްފަހު   ލާޙުތަކާ ޞްގެންނަ އި

ނުގެ  އެކުލަވާ އައު ކައުންސިލުތައް އެކުލވަަން ވާނީ މި ގާނޫނުން ކަނޑއަަޅާފައިވާ އުސޫލުތަކުގެމަތީންނެވެ. މި ގާނޫ

ދވުަހުން   ޝާއިރުކުރާ  ގެޒެޓުގައި  ސަރުކާރު  ދވިެހި  ތަސްދީޤްކޮށް  ފާސްވެ  ގނާޫނު  މި  ފަށާނީ  ޢަމަލުކުރަން 

އިއްޒަތްތެރި މެންބަރު ޢަބްދު ޚަލީލް ހުށަހަޅާފައި އޮތް، الله ފެށިގެންނެވެ. އެހެނވްީމަ، އަޅުގަނޑު މި ހުށަހަޅަނީ މި 

އި ގެންނަން  އަޅުޞްގާނޫނަށް  ތެރއެިން  އިލާޙުތަކުގެ  ހުށަހެޅި  މި  ފާސްކޮށްދެއްވުމަށް.  ޞްގަނޑު  އެކަނި  ލާޙު 

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

 ލާޙުތަކަށް ތއާީދުކުރައްވާ ބޭފުޅަކަށް ފުރުޞަތުއަރވުާނަން. ސަޢުދު.  ޞްއާދެ! ދެންމެ ޖަމީލް އުޘްމާން ހުށަހެޅއުްވި އި

 

  ކަދެއްކެވުން: ވާހަވިލިނގިލި ދާއިރާގެ މެންބަރު ސަޢުދު ޙުސއަިން 

ވަނަ މއާްދާގެ )ށ(    11ލާޙުތަކަށް ބަލާއިރު، މިހާރު  ޞްއާދެ! ޝުކުރިއްޔާ އިއްޒަތްތެރި ރއަީސް. ދެންމެ ހުށަހެޅި އި

ލާޙުގައި އެބަ އާދޭ ކޮންމވެެސް ކަހަލަ އަތޮޅު ކައުންސިލު އެކުލވެިގެންވާ ގޮތުގެ ތެރޭގައި  ޞްއަށް ހުށަހަޅާފައި އޮތް އި

އެބއަިން އިދާރީ ދާއިރއާެއްގެ އަތޮޅު ކައުންސިލަށް އިންތިޚާބުކުރާނީ ކޮންމެ އިންތިޚާބީ ދާއިރއާަކުން   މި ބަޔާންކޮށްފއަި

އިންތިޚާބުކުރެވޭ    1 އަތޮޅުން  މުޅި  ޖުމްލަ    1މެންބަރާއި  އަތޮޅުން    3މެންބަރާއެކު  މުޅި  މީގެ    1މެންބަރުންނޭ. 

އިދާރީ އަތޮޅުތަކުން  އެހެން  އިންތިޚާބުކޮށްފައި  ދާއިރއާަކުން  މެންބަރަކު  އެ    1  އަނެއްކާ    3އިންތިޚާބުކޮށްފައި 

ބޭފުޅަކު މުޅި އަތޮޅުގައި ހުރިހާ   1މެންބަރަކު އައިސްފައި މުޅި އަތޮޅަށް    1ހަމަކުރުމަށްޓަކައި އިދާރީ ދާއިރއާަކުން  

ރި ބޭފުޅާގެ އިދާރީ  އެންމެން އިންތިޚާބުކުރުވަން ނުކުންނއަިރު އަނެއްކާ ކުރިން އިދާރީ ދާއިރއާިން އިންތިޚާބުކޮށްފައި ހު

ދާއިރާގެ މީހުން ވެސް މުޅި އަތޮޅަށް ކުރިމަތިލާ މިހާ، ކެނޑިޑޭޓަށް ވެސް ވޯޓުލާން އެބަ ޖެހޭ. އެހެނވްީމަ، ޑަބަލް  

ވޯޓިންގއެއް އައިސްފައި އަނެއްކާ މުޅި އަތޮޅުން އިންތިޚާބުވުމަށްޓަކައި އެ ކެނޑިޑޭޓް ކުރަންޖެހޭ މަސއަްކަތް ވެސް  

އެ އިތުރުވެގެން  އޭތިއެބަ  އެހެނވްީމަ،  ދޭ.  ކަހަލަ    ބަ  ކޮންމވެެސް  އެހެންވީމަ،  ގޮތެއް.  އުނދަގޫ  އެބަ  ތަންކޮޅެއް 

ފަސޭހަ ފަސޭހަގޮތަކަށް އައުން ރަނގަޅު ކަމަށް އަޅުގަނޑަށް ފެނޭ. އެހެނވްީމަ، މުޅި ޖުމްލަކޮށް ދެން ހުރި ހުރިހާ  

މވަެސް، އަތޮޅަކުން ދެ ކެނޑިޑޭޓުން ހަމަވާ ދެ  ލާޙުތަކަށް ހަމަ އަޅުގަނޑު ވެސް ހަމަ ތއާީދުކުރަން. އެހެންނަޞްއި

ވެއްޖެއްޔާ   އަތޮޅެއް  އޮންނަ  ގޮތަކަށް   3ދއާިރާ  ފަސޭހަ  ކޮންމވެެސް  އެނޫން  ހަމަކުރުމަށްޓަކައި  ކެނޑިޑޭޓުން 

ދާއިރާކުން   އަތޮޅެއްގެ  އެފަދަ  ދާއިރއާަކުން،  އެހެންނޫނިއްޔާ  ރަނގަޅު.   2އިންތިޚާބު.  ބޭތިއްބުން  މަންދޫބުން 

ވަނަ ކެނޑިޑޭޓު ހަމަކުރުމަށްޓަކައި މުޅި އަތޮޅަށް އެ    3ނވްީމަ، އެގޮތަށް އަޅުގަނޑު ހުށަހަޅަން. އެހެންނޫނިއްޔާ  އެހެ

ކެނޑިޑޭޓު ދާން އެބަ ޖެހޭ. އަނެއްކަ އަތޮޅުން، މުޅި އަތޮޅު ވޯޓު އަޅއާިރު ކުރީގެ އިންތިޚާބުކޮށްފައި ހުރި ދާއިރާގެ  

ދޭން އެބަ ޖެހޭ. އެހެނވްީމަ، ވަރަށް ބޮޑު ތަފާތެއް އެބަ އާދޭ. އެހެންވީމަ،    މެންބަރުން ވެސް ޑަބަލް ވޯޓު އޭނަ އަށް 

ދާއިރއާަކުން   ވެއްޖެއްޔާ އެ އަތޮޅަކުން ހަމަ  ގޮތަށް އައިސް    2ދެ ދއާިރާ އޮންނަ އަތޮޅެއް   4މަންދޫބުން އަންނަ 

މަ، އެގޮތަށް ބއޭވްުމަށް އަޅުގަނޑު  ބޭފުޅުން އެފަދަ އަތޮޅެއްގައި އިންނާނެ. އެހެންވީ 4މަންދޫބުންގެ. އޭރުން އޮންނާނީ 

 ހަމަ ހުށަހަޅަން. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 މާރިޔާ. 

 

  ވާހަކަދެއްކވެުން:   މއަްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދުދީދީ

އަޅުގަނޑުމެ ވާހަކަ  ހިންގާ  ލާމަރުކޒަީކޮށް  ގާނޫނުއަސާސީގައި  ބަޔަކު  އަޅުގަނޑުމެންގެ  މާލޭގައި  ދައްކާފއަވިަނީ  ން 

އެއީ  ދާންޖެހނުީމަ  ނިންމަން  ކަންތައްތައް  ރއަްޔިތުންގެ  ހުރިހާ  ރއާްޖޭގެ  މި  ކިޔާގޮތަށް  ގޮތް  މާލޭން  ތިބެގެން 

ރައްޔިތުންނާއި ގާތުން ވެރިކަން ކުރެވޭ ގޮތް ނުވެ ރައްޔިތުންގެ އަޑު ނީވި ރައްޔިތުން ބޭނުންވާ ގޮތް ނޫން ގޮތްގޮތަށް 

މުގެ ނޒިާމު ރއާްޖޭގެ އިދާރީކޮށް ހިންގެމުންދާތީ. އެހނެވްިޔަސް މިހާރު މި ފެނިގެން މި ދަނީ ހަމަ ތުޅާދޫ މުޅި  ވެރިކަ

މޑަުކޮށްލަންޖެހފިައި.  ބުނީމަ  މޑަުކޮށްލާށޭ  ބޭފުޅުން  އެ  މާލޭން  ފނެވިަޑައިގަތީމަ  ހަމަ  އޮތީ  އެ  ވެސް  ކއަުންސިލު 

ކިރިޔާ   ހަމަ  ވެސް  ތަނއެްގައި  އެހެން  ނުވަތަ  އަނެއްކާ  އެއްވެސް  ގޮތުގައި  ދެކވެަޑައިގަންނަވާ  ބޭފުޅުން  އެ  ވެސް 

މާލޭގައި ހުންނަވާ މިނިސްޓަރެއް ނވުަތަ މައި ސަރުކާރުގައި މާލޭގައި ތިބޭ މީހުންނަށް އެ މީހުން އެ ކުރާ ކަމަކީ އެ 

ކަ ކޮށްފި  އެހެން  އެގޮތަށް  ވއާިރު  ކަމަކަށް  ކުރަންޖެހޭ  ބޭނުނވްެގެން  މީހުން  އެ  ހަމަ ރަށުތެރޭގެ  ވަންޏާ  މަށް 

އެހެން   މހީެކޭ  ދެ  މީހެކޭ،  އެއް  މިތަނުން  ވަރަކަށް  ކިތަންމެ  ވީމާ،  ފެނންަނީ.  ކުރއަްވަމުން  ކަން  ހިތުހުރިގޮތަކަށް 

ބުންޏަސް އޭގެ އަސްލަށް ބަލއާިރު އޭގެ އެއވްެސް މއަުނަވީ ގޮތަކަށް އެކަންތައް ނުހިންގޭ ކަމަށް ވަންޏާ ކޮންމެހެން 

ގެ ބޭނުމެއް ނެތް. އެހެނވްީމަ، ލާމަރުކަޒީ ނޒިާމު ތި ބޭފުޅުން ބޭނުންފުޅވުީމަ ތި ބޭފުޅުންނަށް  މިގޮތަށް މިކަން ކުރުމު

ހަމަ ސަރުކާރުން ހަމަ އެބަ ގނާޫނުއަސާސީ ވެސް ބަދަލުކުރއަްވާ. ވީމާ، ތި ބޭފުޅުންގެ ވިސްނުންފުޅާއި އެއްގޮތަށް އެ  

އެކަ ގެންނަންވީ.  ބަދަލެއް  ގެންނަވަންޖެހޭ  ބޭނުނއްިރަކު  ގާނޫނުއަސާސީއަށް  ހަމަ  އޮއްވާ  ލިޔެފައި  މިހެން  މަކު 

ހަމަ ސަރުކާރުން  ހެދުމަކީ  އެހެން  މީހުން ސަސްޕެނޑްްކޮށް  ކއަުންސިލަރުން ނވުަތަ ރައްޔިތުން އިންތިޚާބުކޮށްފައިވާ 

ދެކެނީ.  ބޭނުންފުޅވުީމަ ރައްޔިތުންގެ މަޖިލިސް މެންބަރުން ވެސް ސަސްޕެންޑްކުރުން ކަހަލަ ކަމެއް ގޮތަށް އަޅުގަނޑު  

އެއީ ރައްޔިތުން އިންތިޚާބުކުރާ މީހުންނެއް ސަސްޕެންޑެއް ނުކުރވެޭނެ ހުންނަ ސަރުކާރަކަށް އަޅުގަނޑު ދެކޭގޮތުގައި.  

އި ކުދިކުދި  ގެންނަ  މިހެން  މިހާރު  އަނދަގޫ  ވަރަށް  އަޅުގަނޑަށް  ކޮންމެވެސް  ޞްވީމާ،  ބއަިވެރިވުން.  ލާޙުތަކުގައި 

ވިސްނާވަޑައިގެންފއަި ނިންމަވަންވީ.    އެއްގޮތަކަށް  ސަރުކާރުން  ނޫންކޮންތޯ  ހިންގާނީ،  ރާއްޖެ  މި  ލާމަރުކޒަީކޮންތޯ 

އަތޮޅުތަކުގެ ރައްޔިތުންގެ ނުވަތަ އެ އިދާރީ ދާއިރއާެއް ހިންގާ ތަނއެްގެ ރައްޔިތުންގެ ބަހެއް ނެތި ހމަަ ސީދާ މާލނޭް  

އެކަން ކަންކަން ހިންގވަާނެ ކަމަށް ވަންޏާ ނވުަތަ މައި ސަރުކާރުން ކަންކަން ހިން ގވަާނެ ކަމަށް ވަންޏާ އެގޮތަށް 

ބއާވްަން. ކޮންމެވެސް އެއްގޮތަކަށް ނިންމަވާފައި ތި ބޭފުޅުން ނިންމުމެއް. ހަމަ ގއަިމވުެސް އެމް.ޑީ.ޕީން އަބަދުވެސް  

ން. ރައްޔިތުންގެ ކަންކަން ރައްޔިތުން ބޭނުންވާ ގޮތަށް ނިންމމުށަްޓަކައި ގެނައި ބަދަލެއް އެއީ ލާމަރުކޒަީކޮށް ހިންގު

ސަސްޕެންޑްކޮށް   މީހުން  އިންތިޙާބުކުރާ  ރައްޔިތުން  ބޭނުނއްިރަކު  މިނިސްޓަރަށް  ހޯމް  ހުންނަވާ  މާލޭގައި  އެކަމަކު 

 ފިޔވަަޅުއަޅާ ހެދޭ ކަމަށް ވަންޏާ ލާމަރުކަޒީ ނޒިާމުގެ ބޭނުމެއް ނެތް. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

 އާދެ! ޢުމަރު. 

 

  ވާހަކަދެއްކެވުން:  ބަރު ޢމުރަު ޙުސއަިންމަނަދޫ ދާއިރާގެ މެން

 އަޅުގަނޑު ތއާީދުކުރަން ޖަމީލް ޢުޘްމާން ހުށަހެޅި ހުށަހެޅުމަށް އިނގޭތޯ.  

 

  ރިޔާސަތުން ވާހަކަދެއްކެވުން:

 އައި.ބީ. 

 

  ވާހަކަދއެްކވެުން:  ފޭދޫ ދާއިރާގެ މެންބަރު އިބްރާހީމްދީދީ

ލާޙު ގެންނަން މި ޖހެެނީ މި  ޞްޤައްރިރު. ލާމަރުކަޒީ ގާނޫނަށް އިއާދެ! މި ލާމަރުކަޒީ. ޝުކުރިއްޔާ އިއޒްަތްތެރި މު

އިރު އަޅުގަނޑުމެންނަށް ނުފެންނަ ކިތނަްމެ ކަންތައްތކަަކާއި އަޅުގަނޑުމެން ބޭނުންނުވާ ކިތަނމްެ  އިގާނޫނު ވުޖޫދަށް އަ

އްޖއެިން އެންމެ އެކަށީގެންވާ  ކަންތައްތަކެއް އަތޮޅުތަކުގައާއި ރއާްޖޭގެ އެތަން މިތާ ހިނގަމުންދާތީވެ. މިހާރު ދވިެހިރާ

ފެށމީަ  ތަންފީޛުކުރަން  މި  އައިސްގެން  ވުޖޫދަށް  ގާނޫނު  މި  އެނގޭ  އެބަ  އަޅުގަނޑުމެންނަށް  ނޫންކަން  ގޮތަކަށް 

އުޅޭ   މި  އާބާދީތައް  ދިރިއުޅޭ  މި  ރައްޔިތުން  ދވިެހި  އާމްދަނއީަކާއި  ލިބޭ  ދިވެހިރއާްޖއެަށް  ދަނީ.  މި  މިކަންތައްތައް 

ގޮތަކަށް ނޫން މީގެ ތެރއެިން އަޅުގަނޑުމެންނަށް މި ފެންނަ ގޮތުން ރަށްރަށުގައި އާ ބާދީ އާއި އެންމެ އެކަށީގެންވާ 

ކއަުންސިލުތައް ބައްޓަންވެފައި މއިޮތީ. އަދި އަޅުގަނޑުމެންނަށް އެބަ ފެނޭ މިސާލެއް އަޅުގަނޑު ދަންނވަާނަން. އއަްޑޫ  

ފޭދޫ އަކީ   މިތާ   6000ސިޓީ  ރަށެއް.  ދިރިއުޅޭ  ހަމަ ރައްޔިތުން  އެކަމަކު  ހުންނަނީ އެންމެ ކައުންސިލެއް.  މި  ގައި 

އެއް   ކިޔާކަން.  ސިޓީއެކޭ  އެއީ  ތަފާތަކީ  ހަމަ  ހިނގާ.  އެބަ  އެތާނގައި  ކަމެއް  ހުރިހާ  ބަރާބަރަށް  ގޮތުން  އިދާރީ 

ތަންތާ މަދު  އާބާދީ  މާ  އެއަށްވުރެ  ރއާްޖޭގެ  އެހެންނމަވަެސް،  ހިނގާ.  އެބަ  ރަށް  ހުންނަނީ.  މި  ގައި ކއަުންސިލަރު 

ފެނޭ   އެބަ  ތަންތާ    2000އަދި    1500އަޅުގަނޑުމެންނަށް  އުޅޭ  ކއަުންސިލުން    7ކއަުންސިލުން،    6،  5މީހުން 

ތިބޭތަން. މީގެތެރޭގައި އެކަކު އަނކެަކަށް މި ދިމވާެގެން އުޅޭ މއަްސަލއަެއްގައި މި މީހުން ގިނަވެގެން ފިތުނަފަސާދަ  

ކޯޅުންގަނޑު   އެމީހުންގެ  މި  ވެރިން،  ދާއިރާތަކަށް ކކާުކަން  ފެންނަނީ  މި  އަޅުގަނޑުމެންނަށް  ގޮސް  ބޮޑުވެގެން 

ހަމަޖއަްސާފައި  ޚަރަދުކުރަން  ފޮނުވާފައި  ސަރުކާރުން  ވެސް  ފއަިސާ  ބޭނުންވާ  ކަންކަމަށް  އެކި  ރައްޔިތުންނަށް 

އެތާ ތެރޭގައި ހިންގާ މިކަހަލަ ބއަވިަރު ކަ މި  ހުންނއަިރު ވެސް އެކަންކަން ނުވެ އަމއިްލަ ކަންތައްތައް  ންތައްތައް 

ފެންނަނީ. އަޅުގަނޑުމެންގެ ދާއިރާގައި ވެސް ހަމަ މި މައްސަލަތައް ދިމާވެފައި އެބަ ހުރި މީގެ ކުރިން. އެހެނވްީމަ، 

އި މި  ގާނޫނަށް  މި  ގޮތުގައި  ގަބޫލުކުރާ  ރައްޔިތުންނަށް  ޞްއަޅުގަނޑު  ދވިެހިރއާްޖޭގެ  ގެނއަުމުގެ ސަބަބުން  ލާޙުތއަް 

އަސާސީ   ހުރި  އިޤްތިޞާދެއް  ބޭނުންވެފައި  ކުޑަ  މާ  މިއަށްވުރެ  ފުޅާވެގެންދާނެ.  މިހާރަށވްުރެ  ޚިދުމަތްތައް 

އަޅުގަނޑުމެންގެ ގައުމުގައި މީގެ ކުރީގައި އަޅުގަނޑުމެންނަށް ފެނިގެން ދިޔައީ. އެހެންނމަވަެސް، އަޅުގަނޑުމެން އޭރު 

މިތިބަ ހުރިހާ މނެްބަރުން ވެސް ގަބޫލު އެބަ އަތޮޅުތަކުގެ ރައްޔިތުންނަށް މާ ގިނަ ކަންތައްތަކެއް ވެގެންދޔިަކަން މިތާ  

ރއާްޖޭގައި   ފާހަގަކުރއަްވާ.  މެންބަރުން  ބއަެއް  ހަމަ  ވެސް  ފްލޯރގައި  މަޖިލިސް  ރައްޔިތުން  ވަރަކަށް    12ކުރޭ. 

ވެގެންދިޔަކަން.   ކަންތައްތައް  ގިނަ  މާ  މިއަށވްުރެ  ރައްޔިތުންނަށް  ހުށަހަޅއަިގެން  ބަޖެޓެއް  ރުފިޔާގެ  ބިލިޔަން 

މިހާރު  އެހެން އުޅެނީ    27ނަމވަެސް،  މި  އަޅުގަނޑުމެން  ވެސް  ދާއިރު  ހުށަހަޅއަިގެން  ބަޖެޓެއް  ރުފިޔާގެ  ބިލިޔަން 

މިގޮތަށް   ފައިސާއެއް  ހުރިހާ  މި  އެހެންވީމަ،  ނެތް.  ޚިދުމަތްތައް  އަސާސީ  ބޭނުންވާ  ރައްޔިތުންނަށް  އަތޮޅުތަކުގެ 

ފއަި ރައްޔިތުންނަށް  ބަދަލުގައި  ދިއުމުގެ  އަޅުގަނޑުމެން  ބޭކާރުގޮތުގައި  ކުރުމަށްޓަކައި  މިކަން  ގޮތުގައި  ހުރި  ދާ 

ކޮންމެހެން ކުރަންޖެހޭ ކަމެއް ކަމަށް އަޅުގަނޑަށް ގަބޫލުކުރެވޭތީ މި ވާހަކަ މި ދަންނވަާލީ. އަޅުގަނޑުމެން މއިުޅެނީ 

މީހުންނަށް ބޭނުންވާ    އެއްގޮތަކަށް ވެސް ދވިެހި ރައްޔިތުންނަށް ދެރއަެއް ދޭކަށް ނޫން. ދވިެހި ރައްޔިތުންގެ ފއަިސާ އެ

އި މި  ގާނޫނުތަކަށް  މި  ހޭދަކުރމުށަްޓަކައި  ގޮތަށް  ބޭނުންވާ  ޚަރަދުކުރުމަށް  ގެންނަނީ.  ޞްކަންތައްތަކަށް  މި  ލާޙު 

ލާޙުތަކަކީ ހަމަ މި ގާނޫނަށް އެއްވެސް ކަހަލަ އުނި  ޞްއެހެނވްީމަ، އަޅުގަނޑު ގަބޫލުކުރާގޮތުގައި މިހާރު މި ގެންނަ އި

ގާނޫނު ހަލާކުނުވެ ހަމަ ގާނޫނު ތަންފީޛުކުރުމަށްޓަކައި މިހާރު މިތިބަ މީހުން ވެސް މިއަށވްުރެ    އިތުރު ކަމެއް ނެތި

އި ގެނެވޭ  ގޮތަކަށް  މަސައްކަތްކުރާނެ  ވާހަކަ  ޞްޒިންމާދާރުކޮށް  އެ  ހަމަ  ފެންނާތީ  އަޅުގަނޑަށް  ކަމަށް  ލާޙުތަކެއް 

 ހުށަހެޅީ. ޝުކުރިއްޔާ އިއްޒަތްތެރި މުޤައްރިރު. 

 

  ވާހަކަދެއްކެވުން:ރިޔާސަތުން 

 ނޒިާރު އެއްޗެއް ވިދާޅުވުމަށްފަހު ދެން އަޅުގަނޑު. 

 

  ވާހަކަދއެްކެވުން: ހިތަދޫ ދެކުނު ދާއިރާގެ މެންބަރު ޢަލީ ނިޒާރު

ޝުކުރިއްޔާ މުޤައްރިރު. އަޅުގަނޑު ވެސް ދެން ލާމަރުކަޒީ ނޒިާމަކީ އަޅުގަނޑު ވަރަށް ތާއީދުކުރާ ނިޒާމަކަށް ވާތީ  

ބަޙު މިތާގައި  ނޒިާމަކީ ދެން  މި  ހިތަށއްެރީ.  ބުނެލަން  އެއްޗެއް  ކަމަކަށް  އެއް  ވަގުތީގޮތުން  މިތާ  ސްކުރެވޭތީ 

ޙަޤީޤަތް  ދެން  ނޒިާމަކީ.  ލާމަރުކަޒީ  ނޒިާމެއް  ތަޢާރަފްކުރި  ރާއްޖއެަށް  މަޤްޞަދއެްގައި  މާތް  ވަރަށް  އަޅުގަނޑުމެން 

ރެއްގައި ނުލިބި، އއެަށް ލިބެންވާ މއުްދަލު ނުލިބި މި  ޤަބޫލުކުރަންޖެހޭ. މި ނޒިާމަށް ލިބެންޖެހޭ ބާރުތައް އއެވްެސް އި

ހިންގުން   ގައުމު  ސެންޓްރަލއަިޒްކޮށް  ޙަޤީޤަތް.  ޤަބޫލުކުރަންޖެހޭ  އަޅުގަނޑުމެން  މިދަނީ  ފެނިގެން  ދެން  ދިޔައީ. 

އެހެންނަ ގެނައީ.  ނޒިމާު  މި  ހުރެގެން  އުނދގަޫތަކެއް  ހިންގުމަށް  އިދާރީ  އަމުދުން  ހުރެގެން،  މވަެސް،  އުދަގޫތަކެއް 

ގިނަވުމަކީ   ގައުމު ހިންގަން ތއާީދުކުރައްވާ ބޭފުޅުން ސަރުކާރުގައި  ސެންޓްރަލީ ކޮންޓްރޯލް ސިސްޓަމއެްގެ ތެރެއިން 

ލާމަރުކަޒީ ކޮށާލުމަށް މި އެޅޭ ފުރުޞަތުތައް މިހެން މހިެން މި ދަނީ އަސްލު މލާޭގައި ކޮންޓްރޯލް އވޮެގެން މާލޭގައި  

މު ކޮންޓްރޯލް  ވެރިންގެ  ސިސްޓަމަށް  ތއިްބަވާ  އެ  ގެނއަުމަށްޓަކައި.  ރައްޔިތުން  ހުރިހާ  ތިބި  ރއާްޖެތެރޭގައި  ޅި 

ތާއީދުކުރާ ބޭބޭފުޅުން ސަރުކާރުގައި ގިނަވުމަކީ ލާމަރުކަޒީ ގާނޫނެއް މިގޮތަށް ކޮށާލަން ލިބޭ ފުރުޞަތއެްގެ ގޮތުގައި  

ގާނޫނަ ލާމަރުކަޒީ  ތއާީދުކުރަނީ  ވެސް  އަބަދު  އެމް.ޑީ.ޕީ  ދަނީ.  މި  ބާރަށްވުރެ  ފެނިގެން  މއިޮތް  ލިބިފައި  މިހާރު  ށް 

އިތުރަށް ބާރުދީގެން ރައްޔިތުން ބާރުވެރިކުރުވައިގެން މި ރާއްޖެ ހިންގަން. އެމް.ޑީ.ޕީ އަބަދު ވެސް އަޅުގަނޑުމެންގެ  

މިދެންނެވި  މެނިފެސްޓޯތަކުގައި  މަޖިލީހުގެ  ރައްޔިތުންގެ  ވެސް  މެނިފެސްޓޯގައި  ރިޔާސީ  ވެސް  މެނިފެސްޓޯތަކުގައި 

ލާމަރުކޒަީ  އަޅު މިއީ  އެއްޗެއް  އައި  ބުނަމުން  އަޅުގަނޑުމެން  ވެސް  މެނިފެސްޓޯތަކުގައި  މެންބަރުންގެ  ގަނޑުމެންގެ 

ގޮތުން ރއާްޖެ އިތުރަށް ބާރުވެރިކުރަން. އެހެންނަމވަެސް، ފެނިގެން މި ދަނީ މިހާރު ދެން އަޅުގަނޑުމެން ބާރު ނެތީމަ 

މިހެ މއިޮތީ  އެކަން  ދެން  ނޫން.  މަންޒަރެއް  ފހާަގަކުރައްވއަިފި  އެ  އިބްރާހމީްދީދީ  މެންބަރު  އިއްޒަތްތެރި  ދެން  ން. 

އައްޑޫ   ކއަުންސިލުން  ސިޓީ  އައިފަހުން  އުފެދިގެން  ކއަުންސިލު  ސިޓީ  ސިޓީގެ  އައްޑޫ  ވާހަކަ.  ސިޓީގެ  އައްޑޫ 

ވޭ. އިދާރީގޮތުން އަހަރު ތެރޭގައި ވެސް އައްޑޫ ސިޓީއަކަށް ނުގެނެ  34ސިޓއީަށް ގެނައި ތަރއަްޤީ ކުރިއަށް ބާކވީެދިޔަ  

އައްޑޫ ސިޓީއަށް ގެނައި ތަރއަްޤީ އާއި އިދާރީގޮތުން އައްޑޫ ސިޓީ ހިންގަން އެ ގެނެވުނު ބަދަލުތަކަކީ އައްޑޫ ސިޓީ  

އެހެނވްީމަ،   ބަދަލުތަކެއް.  އައި  ފަހުން  އިންތިޚާބުވި  ކއަުންސިލު  އައި،  ސިޓީ  އައްޑޫ  ގެނެވިގެން  ކއަުންސިލު 

ފައި މި ތިބީ. ދެން ފޭދޫގެ ވާހަކަ އިބްރާހީމްދީ ވިދާޅުވެއްޖެ. އަޅުގަނޑު ދަންނވަާނީ މި އަޅުގަނޑުމެން އެ ތަޖުރިބާކޮށް 

އަދަދު ގިނަވުމެއް ނޫނޭ މީގެ ބޭނުމަކީ. ރަށްރަށުން ތިން ތަހަރު ފަސް ހަ ކއަުންސިލަރުން ތިއްބަވައިގެން އަދަދަކުން  

ން ރަނގަޅު ސިސްޓަމއެް. މުސާރއަެއް ނޫން މީގައި  ކުރާނެ ކަމެއް ނެތް. މީގެ ބޭނުނވްަނީ ރަނގަޅު ނޒިާމެއްގެ ތެރއެި

މުހިންމީ. ތިން ހަތަރު ކއަުންސިލަރަކަށް މުސާރަ ލިބުނަކސަް އަދި މއިަކަށް ބަދަލއެްނާދޭ. ފވުއަްމުލަކުގައި އަޅުގަނޑު  

ނިމެ ދައުރު  ނުގޮސް  އޮފީހަށް  އެހެންނަމވަެސް،  ތިބޭ.  އެބަ  ކއަުންސިލަރުން  އަށވާީހަކަށް  ނީ. ފަހަގަކުރަންޖެހޭ 

އިތުރަށް  ނޒިާމަށް  މި  އެހެނވްީމަ،  ނުވޭ.  ކަމެއް  މި  ގިނަވިޔަކަސް  އަދަދު  ތިއްބަކަސް  އަދަދު  އެހެނވްީމަ، 

ބާރުވެރިކުރުވައިގެން އިތުރަށް ކއަުންސިލަރުންނަށް ބާރު ގާނޫނީގޮތުން ވެސް ދވެިގެން މި ސިސްޓަމް ވޯރކް ކުރުން 

މނަް މި  ދަނީ  މި  ފެނިގެން  އެހެންނަމވަެސް،  ދެން  އޮތީ.  ހިތާމަކުރަން.  ވަރަށް  އަޅުގަނޑު  ދެން  ނޫން.  ޒަރެއް 

އަހަރު    5އަޅުގަނޑު ތާއީދުކުރާ ސިސްޓަމަކަށް ވެފައި މި މުޅިން ނެތި ދާތީ ދެން ހިތާމަކުރަން. އެހެންނަމވަެސް، މި  

 ތެރޭ މިކަން މިހެން ދާނެކަން ވެސް އެނގޭ ދެން. ޝުކުރިއްޔާ. 

  ރިޔާސަތުން ވާހަކަދެއްކެވުން:

 ، މޫސަ. މިހާރު

 

  ވާހަކަދެއްކވެުން:  ކެޔޮދޫ ދާއިރާގެ މެންބަރު މޫސާ ނިޒާރު

ލާޙުގައި ފާހަގަކޮށްލާ  ޞްއާދެ! ޝުކުރިއްޔާ އިނގޭތޯ. އަޅުގަނޑު ލާމަރުކަޒީ ގާނޫނަށް މިހާރު މި ހުށަހެޅިފައި އޮތް އި

ރަކްޗަރއަށް ހުރި ބަދަލެއް މި ނުކުތއާަކަށް ހަމަ ދަންނަވާލަން އަޅުގަނޑު މި އުޅެނީ ޖުމްލަ ގޮތެއްގައި މިހާރު ސްޓް

ލާޙުގެ ތެރެއަށް މި އަންނަނީ. އަންނައިރުގައި އަޅުގަނޑު ދަންނވަަން މއިުޅެނީ މި ޞްޚަލީލް ހުށަހަޅއުވްާފައި ހުރި އި 

ވާހަކަތައް   ހުރި  އެހެން  ދެން  އެހެންނޫންތޯ.  ކުރަނީ،  މި  ލިމިޓް  އަސްލުގައި  މި  އަދަދު  ކއަުންސިލަރސްގެ  ވަގުތު 

އިއަޅުގަނޑުމެން ހުރި  އެ  ކުރީގައި  ހުރި ޞް  އެބަ  އޭގައި  ޙަޤީޤަތުގައި  ހުރި.  އެބަ  ހިފެހއެްޓިފައި  ލާޙުތަކުން 

އަޅުގަނޑުމެން ވިސްނާލަންޖެހޭ ވަރަށް ބއަވިަރު ކަންތައްތައް. މިހާރު ދެން މި އަދަދުގެ މއަްސަލާގައި އަޅުގަނޑަށް  

ރައްޔިތުންތަކެއްގެ ގިނަ  ވަރަށް  ގޮތުގައި  އޮތް  އެނގިފައި  ދޭތެރޭގައި.  ވެސް  އަދަދުތަކާއި  މި  އޮވޭ  ކަންބޮޑުވުން   

ކުރުމަކީ ހަމަ ފަހަރއެްގައި ރަނގަޅު ކަމަކަށް ވެސް ވެދާނެ. އެހެނވްީމަ، އެހެނވްީމަ، މި އަދަދު މިގޮތަށް ސަޖެސްޓު

އއިްޒަތް ދެނމްެ  އަޅުގަނޑުމެންނަށް  އެކަމަކު  މިހާރު.  ނެތް  މއަްސަލއަެއް  ބޮޑު  މާ  އަނއެްހެން  ތެރި  އަޅުގަނޑަށް 

ކައުންސިލަރުން  ދާއިރއާިން  ދެ  އެ  އޮންނައިރުގައި  ދާއިރއާެއް  ދެ  މިހާރު  ގޮތަށް  ފާހަގަކުރއެްވި  މެންބަރަކު 

ވަރަށް  ގޮތުން  އޮތް  މިހާރު  ގޮތއެްހެން.  ވިސްނާލަންޖެހޭ  އަޅުގަނޑުމެން  އަދި  އެއީ  ގޮތް  އިންތިޚާބުކުރެވޭ 

އް ތަންތަންކޮޅު އެބަ ހުރި އަޅުގަނޑުމެން ވިސްނާލުން. މީގައި  ކޮމްޕްލކިޭޓެޑްހެން އަޅުގަނޑަށް ހވީަނީ. އެކަހަލަ ބައެ 

ދެން އަޅުގަނޑުގެ ޕއޮިންޓަކީ މިހާރު ހަމއަެކަނި އަދަދު ދަށކްުރުމަށް ނޫނިއްޔާ މަދުކުރުމުގެ ނުކުތއާެއް މިހާރު މީގައި  

 މިއޮތީ ދެއްތޯ. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

ޖަމީލް އެހެނވްީމަ،  އި  އާދެ!  ހުށަހެޅއުްވި  ވޯޓަށް  ޞްޢުޘްމާން  އަޅުގަނޑު  ވާތީ  ތއާީދުކުރައްވާފައި  ޢުމަރު  ލާޙުތަކަށް 

އާދެ!  އެދެން.  ވޯޓުދއެވްުން  މެންބަރުން  އއިޒްަތްތެރި  ފެނވިަޑައިގަންނަވާ  ފާސްކުރަން  އެގޮތަށް  ދަންނަވާލާނަން. 

އި އެ  އަޣުލަބިއްޔަތުން  ކޮމިޓީގެ  ފާސވްެގެންޞްއެހެނވްީމަ،  ދެ   ލާޙުތައް  އެޖެންޑާކޮށްލި  އަޅުގަނޑު  ދިޔައީ.  އެ 

މެންބަރުން  އިއްޒަތްތެރި  ހުރިހާ  ނިންމާލާނަން.  ކޮމިޓީ  މިހިސާބުން  ވާތީ  ލިބިފައި  ހައްލެއް  މއިަދު  ކަންތަކަށް 

ވެސް   މވުއަޒްަފުންނަށް  އިދާރީ  އަދި  ޝުކުރުދަންނވަަން.  ބޮޑަށް  ވަރަށް  އެއްބާރުލުމަށް  ދއެްވާ  ތި  އަޅުގަނޑަށް 

 ނވަަން. ވަރަށް ބޮޑަށް ޝުކުރިއްޔާ.  ޝުކުރުދަން

 

 ______________ 

